
Ղեկավարվելով «Պետական կառավարչական հիմնարկների մասին» Հայաստանի Հանրապետության օրենքի 11-րդ հոդվածի 1-ին մասի «բ» կետով` Հայաստանի Հանրապետության կառավարությունը ո ր ո շ ու մ  է.

1. Հայաստանի Հանրապետության կառավարության 2008 թվականի մայիսի 15-ի «Հայաստանի Հանրապետության ֆինանսների նախարարության կանոնադրությունն ու աշխատակազմի կառուցվածքը հաստատելու և Հայաստանի Հանրապետության կառավարության 2002 թվականի հուլիսի 11-ի N 1460-Ն որոշումն ուժը կորցրած ճանաչելու մասին» N 503-Ն որոշման մեջ կատարել հետևյալ փոփոխությունները.

1) որոշման N 1 հավելվածի 8-րդ կետի 11-րդ ենթակետի` 

ա. «ա» պարբերությունը շարադրել հետևյալ խմբագրությամբ.

     «ա. բանկերի կանոնադրական կապիտալում պետական մասնակցության հաշվառումը, միջնաժամկետ հեռանկարում առևտրային կազմակերպություններում պետական մասնակցության դիմաց շահութաբաժինների գծով Հայաստանի Հանրապե​տու​թյան պետական բյուջեի մուտքերի ծրագրավորման գործընթացի համակարգումը, շա​հու​թաբաժինների հաշվարկման և Հայաստանի Հանրապետության պետական բյուջե վճարման նկատմամբ հսկողությունը,».

բ. «ե» պարբերությունը շարադրել հետևյալ խմբագրությամբ.

   «ե. պետական ոչ առևտրային կազմակերպությունների (որպես հանրային ակտիվների) կառավարման մեթոդաբանության և հաշվետվողականության մեխանիզմների մշակումը, այդ կազմակերպությունների գործունեության կենտրոնացված մոնիթորինգի իրականացումը, միասնական տեղեկատվական բազայի ստեղծումը և հրապարակումը, տարեկան գործունեության ֆինանսատնտեսական արդյունքների վերաբերյալ ամփոփ հաշվետվության ներկայացումը Հայաստանի Հանրապետության կառավարություն, պետական ոչ առևտրային կազմակերպությունների (բացառությամբ` դպրոցների) հետ ընթացիկ բյուջետային տարում կնքված ֆինանսավորման պայմանագրերի և նախորդ բյուջետային տարվա ընթացքում ստորագրված հանձնման-ընդունման ակտերի պատկերամուտի հրապարակումը,»:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:  

ՏԵՂԵԿԱՆՔ-ՀԻՄՆԱՎՈՐՈՒՄ

Հայաստանի Հանրապետության կառավարության 2008 թվականի մայիսի 15-ի N 503-Ն որոշման մեջ փոփոխություններ կատարելու մասին
ՀՀ կառավարության որոշման նախագծի ընդունման

Սույն նախագծի մշակման համար հիմք է հանդիսացել ՀՀ կառավարության կողմից մի շարք որոշումների ընդունումը, որոնց արդյունքում փոփոխվել են նաև ՀՀ ֆինանսների նախարարության կողմից ներկայումս իրականացվող որոշ կանոնադրական գործառույթներ: Մասնավորապես`

1. ՀՀ կառավարության 2012 թվականի մայիսի 31-ի «50 տոկոս և ավելի պետական մասնակցությամբ բաժնետիրական ընկերությունների վերստուգող հանձնաժողովների (վերստուգողների) լիազորությունները բաժնետոմսերի կառավարման լիազորություն ունեցող պետական կառավարման մարմինների ներքին աուդիտի ստորաբաժա​նում​նե​րին վերապահելու կամ այդ մարմինների որոշմամբ մասնավոր ընկերություններին պատ​վի​րելու և Հայաստանի Հանրապետության կառավարության 2003 թվականի նոյեմբերի 21-ի N 1923-Ն և 2005 թվականի մայիսի 19-ի N 1187-Ն որոշումներն ուժը կորցրած ճա​նա​չելու մասին» N 732-Ն որոշմամբ առևտրային կազմակերպությունների վերստուգող հանձ​նա​ժողովների (վերստուգողների) գործառույթները փոխանցվել են լիազոր մարմինների ներքին աուդիտի ստորաբաժանումներին և 2013 թվականի հունվարի 1-ից ՀՀ ֆինանսների նախարարությունը դադարեցնում է այդ գործառույթի կատարումը,

2. ՀՀ կառավարության 2012 թվականի հուլիսի 19-ի «Բյուջետային գործընթացի շրջանակներում շահութաբաժինների գծով Հայաստանի Հանրապետության պետական բյուջեի մուտքերի և դրանց եռամսյակային համամասնությունների ծրագրավորման կարգը հաստատելու մասին» N 899-Ն որոշմամբ նախարարությունը ստանձնում է բյուջետային մուտքերի ծրագրավորման գործընթացի համակարգման գործառույթի կատարումը,  

3. ՀՀ կառավարության 2012 թվականի օգոստոսի 30-ի «Հայաստանի Հանրապետության կառավարության www.e-gov.am (էլեկտրոնային կառավարում) կայքի սպասարկման կարգը հաստատելու մասին» N 1104-Ն որոշմամբ հաստատված հավելվածի 5-րդ կետի 11-րդ ենթակետի համաձայն նախարարությունը ստանձնում է պետական ոչ առևտրային կազմակերպությունների (բացառությամբ` դպրոցների) հետ ընթացիկ բյուջետային տարում կնքված ֆինանսավորման պայմանագրերի և նախորդ բյուջետային տարվա ընթացքում ստորագրված հանձնման-ընդունման ակտերի պատկերամուտի հրապարակման գործառույթը:
4. ՀՀ կառավարության 2012 թվականի նոյեմբերի 8-ի «Հայաստանի Հանրապետության կառավարության 2003 թվականի նոյեմբերի 27-ի N 1648-Ն որոշման մեջ փոփոխություն և լրացումներ կատարելու մասին» N 1397-Ն որոշմամբ նախարարությունը ստանձնում է պետական ոչ առևտրային կազմակերպությունների ֆինանսատնտեսական գործունեության վերաբեյալ միասնական տեղեկատվական բազայի ստեղծման, հրապարակման և ՀՀ կառավարություն ամփոփ հաշվետվության ներկայացման գործառույթը:

ՏԵՂԵԿԱՆՔ N 1

Հայաստանի Հանրապետության կառավարության 2008 թվականի մայիսի 15-ի N 503-Ն որոշման մեջ փոփոխություններ կատարելու մասին
ՀՀ կառավարության որոշման նախագծի ընդունման կապակցությամբ այլ իրավական ակտերի ընդունման մասին
Հայաստանի Հանրապետության կառավարության 2008 թվականի մայիսի 15-ի N 503-Ն որոշման մեջ փոփոխություններ կատարելու մասին ՀՀ կառավարության որոշման նախագծի ընդունումը ՀՀ օրենսդրության մեջ այլ իրավական ակտերի ընդունման անհրաժեշտություն չի առաջացնում:

ՏԵՂԵԿԱՆՔ N 2

Հայաստանի Հանրապետության կառավարության 2008 թվականի մայիսի 15-ի N 503-Ն որոշման մեջ փոփոխություններ կատարելու մասին ՀՀ կառավարության որոշման նախագիծը ընդունելու դեպքում ՀՀ պետական բյուջեի եկամուտներում և ծախսերում  փոփոխություններ նախատեսելու մասին
Հայաստանի Հանրապետության կառավարության 2008 թվականի մայիսի 15-ի N 503-Ն որոշման մեջ փոփոխություններ կատարելու մասին ՀՀ կառավարության որոշման նախագիծի  ընդունումը ՀՀ պետական բյուջեի եկամուտներում և ծախսերում փոփոխություններ չի նախատեսում:

